
Przez belnotę rodov i rodovjistą kulturę do wodrodzenjó 
i vjelgosce Ksaszub

Dejovó sejba Cenove poczinó dziś vzenjikac 
i wobjimac coróz to szerszi kręgji. Budzi so ka- 
szebskji lud ze stalatrrgo spjiku do novigo żecó. 
V zeszlim stolecim Kaszeba só jesz vstedzeł svigo 
słavetnigo zevjiska, vstedzeł so svojich strojóv i zve- 
kov, !e dziso zdrzi jinak na vszetko, co jego. Svojim 
zevjiskje n so dziso busznji, ledó svoje strcje i zve- 
kji. a vsebotnó kultura nosi pjervot rodnigo vsecze- 
có i jidze szlachę nórodnich zajmov. Z pełną vjarą 
v lepsze vjitro jidze dejovó proco Kaszebov przede se.

Le chteż może dac nom gvesnosc, że nasza 
sveczesnó proco nad wodrodzenjim Kaszub nje pu­
dze na darmo? Vjeme bo, jiże norode, co veńdą 
na vesokji stępiń ki lture, wupodają i gjiną njeljede 
na vjedno. Chteż może za gves vjedzec, że Kasze- 
bji jesz będą za jedno kjile stalati? Co noleżi robjic 
abe mjec tę gvesnosc, że Kaszebskó przetrzimó 
vszetkji dzejose chaje, jakji pozdze przińc mogą, 
i że Kaszebji bądą jaż v nópozdnjeszech czasach? 
To zagadnjenje patrzi głębok na pospodle norod- 
nigo betu i sigó dalek v przeszlotę.

Dvojak możeme rozmjoc deje norodnech zaj- 
mov : jedna, co zgrovó do m a t e r j a l n i g o  betu, 
do samojistnigo i aparlnigo żScó krajovigo, a dregó, 
co zg ro \ó  do v s e b o t n i g o  betu, le decht do sa­
mojistnigo żecó kulturalnigo. Żeli pudzeme v szla- 
cbe le decht ti pjerszi deji, to proco nasza może 
bSc darem ró, żeli jednak pudzerr.e v szlache ti dre- 
gji, to  mc żerne mjec gvesnosc, jiże sejba nasza vze- 
njikac i brzadovac navetk v nopozdnjiszich czasach. 
Vortosc bo r.orodu nje zależi wod apartnigo żecó 
politicznigo anji wod jego grańcóv krajocech, le wod 
vsebotni kulturę, a ta  mó bec pospodlim naszech

dejocech zajmov, zgrova;ącech do wodrodzenjó ka- 
szebskjigo ledu.

V povjęzu z v£szavnim przenólegó nom nopjervij 
wodrodzec to, co jesz do wodrodzenjó je — a to 
są rode i rodovjistó kultura. Nopjervij wodrodzec 
rode, a przez nje norod som wod se vzenjikac po- 
cznje. Le wo jakji to rode naina jidze? — Wo

novi rode, wo takji, co rje  pudą szlachę tech, chter- 
nech wudzelę je dziś \ enarodovjenje i degenera- 
cejó. Jidze nsma wo rode, co gorac bądą belnotą 
vszetkjim ledom v nopozdnjeszech navetk czasach,

Chto chce bec protoplastą takjigo rodu, muszi 
mjec przedevszetkjim rodovjiste vseczece, muszi sę 
wumjec \ekazac  kaszebskjim pochodzenjim z wobech 
stron i muszi procovac v kaszebskjich norodnech 
zajmach. Na wojcach rodov spoczivó przedevszet- 
kjim wobovjązk p jsan jó  rodovjistech dzejoy i ve- 
ksztr łcenje dzeci svigo rodu, v czim wojczesti jęzek 
i dzeje stojec muszą na pjerszim molu,

Spuscezna i vjedzó rodovjistech dzejov provadzi 
do norodnigo vseczece. Jakji bo może bec to  vse- 
czece takjigo Kaszebg, chteren nje znó navetk dzejov



A l e k s a n d e r  L a b u d a

Żece Kaszebov przed dvuma staiati.
VĄTK DO MONOGRAFIJI MIROCHOWA

I
V cządze wostatnech staiati vjele sę zmjenjiłó 

v żecim ledzkjim. Chiże bo poczęła nekac i nekó 
vsebotnó kultura przede se, a za nją kultura mater- 
jalnó. Venalozkji i vigode vszelejakjigo ortu i szlachu 
poczęłe zazerac z mjasta do vse, z pałacov do nji- 
skjich checzi, Domocezna muszeła removsc fabricz- 
nim virobom, a lud beł zmuszoni szekac novecb 
zorobkov i nekac svoje żece vedle novigo szeku. 
Muszeł sę przenęcec do kupczecb strojov, do kup- 
czech ncrzędov i statkov, a domoci virobe, stroje 
e zvekji szłe chiże v zaboczenje.

Szkoda, jiże za nech czós nje beło takjigo, co 
be dobetno beł wopjisoł sveczesne żece kaszebskjigo 
ledu. Mało bo doszło do nas drogą tradiceji wo 
tini, jak żele Kaszebji przed jedno dva staiati. Ale 
to, co jem vedostoł wod starech ledzi t. wokcligo 
Mirochova, chcę hevó podać v k jle  cządkacb, a może 
to, choc leno v dzelu, dó nama vezdrzec v notejsze 
żece naszech prawojcov,

1. Vjes Mirocbovo.
V njiżavje nad zacht vjelgjima łąkami, co je 

dziś jęzorami zevają, leżi vjes Mirochovo, wokrań- 
czonó wogromnima lasami. Dziso vjes ta nje robji 
njiżodnigo apartnigo vrażenjó, cboci noleżi do tech, 
co roz kjedes trzimale berła szerokjich i daiekjich 
wokolov. Trze raze v dzejach vjidnjalo Mirochovo 
svojim znaczenjim i trze raze podwupadlo do rzędu 
vszednech vsov.

Przed tesąc latami, bodejże, beło wono sedło- 
vjim k s i d z a (ksążeca), Z wcgromnigo ksidzov- 
skjigo zomku, co stojol na veszeńcu grzepe kąsk 
v połnje wod dziseszigo nadleseństva, nje wostale 
do dziś dnja anji navetka rejne, ale szlacbe pozom- 
kovjiszcza svjodczą wo możnoce i vszechvładze ksidza 
na Mircbovje. Za krzeżackjich czasov beło wono 
sedłovjim k o m t  u r a, ale zomk jego stojoł na jin-

svojicb starkov, nje vje belno, jak sę zevele, abo 
jakji jich pochodzenje? Cze rnożeme żądać czeti- 
vanjó norodnech dzejov wod takjigo, chternimu je 
na jedno, co robjil i jak żeł jego woje i s ta rk ?  
Skądka to vszedne na Kaszebach i brzedkji pravo- 
vanje sę wo starkovjiznę ? — Tam vjedno, chdze 
gjinje rodovjistó kultura, tam gjinje poesestnose dló 
starszech i norodne vseczece.

R o d o y j i s t ó  k u l t u r a  — t o  v z e n j i- 
c z n i  p je  r v o t  i p o s p o  d l ś  n o r o d n e c h  
z a j m o v. Alk.

szim molu, tam, chdzeno gtoji kapleca, pam jątka po 
Krzeżokach. W od 15 stoleca beło wono sedłovjim 
starostę.

P rzed dvuma staiati Mirochovo nje beło tak 
spustoszoną i roztrzęsłą vsą, jak dziś, le gromado- 
vało sę vj!cij v grepje. Beło wono wogardzone 
drevr.janim, le mocnim i zacht vesokjim płotę. Trze 
brome żegnałe vechodnech v szerokji svjat i vjitałe 
przechodnech do vse. Pjerszó, broma s m ę t a r n ó ,  
stoją v połnje njiżij vjeskjigo smętorza, njedalek 
staroscińskjigo p&łacu. Wod ti brome provadzełe 
dvje traktove d ro g ji: Kożeczkovo—Gduńsk i Mje- 
chuceno—Koscerzna. Dregó, broma l ę b o r s k o ,  
stoją ve vjeczor pod samą wurzmą ksidzovskjigo 
zomkovjiszcza, nad vep!evę jezorni stregji — R o v. 
W od ti brome provadzeł szerokji trak t do Lęborga- 
Trzecó, broma s t r z e p s k ó ,  stoją na B u s z n i 
g ó r z e  (Stolzenberg), v noc wod dziseszigo nad- 
leseństva. W od nji provadzeła szeroko d ro g a : 
Strzepcz— Vejrovo—Puck. Ve dnje brome bivałe 
zazveczej hopen, le po vzanjiku śłunca bromovi je za- 
zamikoł na drevnjaną t o c z k ę. Bromovigo zevele 
także v a r t a  r z ę, a brome v a r t  a m i.

Czemu ta  vjes bela w ogardzonó? — Vjele to 
beło rabusznjikov i vjilkov, co sę taceło v lasach. 
Z trzech stron łase sigałe jaż dó vse, do płotov. 
Le decht wod vzenjiku słuńca cignęłe so pola staro- 
scińskji i gburzkji, a v podvjeczork sklenjiło jezoro 
v lasach, có sigało decht do vse. V dalszim voko- 
lim Mirochova jesz nje beło telu polov, vszędze bełe 
łase, navetka tam. chdzeno dziś stoją vse i pustkovja, 
co je Hetami zevają. Godivele v nenczas, że „to 
le muszi ten bec, co może trafjic naprost na S tąsk ji”. 
Vjes ta  leżi wo pół mjile wod Mirochova, ale trzech 
le beło ledzi, jeden z dvornjikov, pasterz gminni 
i gvesni gbur, co mogle do nji trafjic przez błota, 
grąde i gęszczave lasov. V tech lasach bodej jaż 
sę rojiło wod vjilkov, co przechodałe nocą jaż do 
vse, a zemą v pękanech mrozach, kjej jezoro poczęło 
trzeszczeć, takji karna vjilkov sę zbrzątvjile i pode 
vsą tak poczęle straszno \ ec, jiże bronji Bog tego, 
co be so wodvożel som jeden za bromę vińc. Gorszi 
jesz wod vjilkov bele rabusznjice, co rabove!e prze­
chodnech na traktovech drogach, abo napodele całą 
bandą vse i sedłovjiszcza. Jesz po dziś dzeń żeje 
mero pamjęc wokrutnigo K 1 o s m u t e, strasznigo 
M u r a v c a i krevavigo N o g 1 a.

Svigo p la c u  n je n a leze  n jigdze ten, co 
sę K aszub verzek. M jedze norodem  je 
deg en era tem , w u jinszich — cezińcem  
z jałoyim  duchem . —

JADŁOBA MAŁOPOLSKJ1GO GAZETNJICTVA
Mafopolskji gazetnjictvo przevjitało pjerszi nu- 

m :r „Zrzeszę” baro n^eżeczno i z jadłobistą njezgórą 
do vszetljigo, co je kaszebskje, zćvające nas sztołtę 
wu se przejętim — separatistam i, vevrotovcami, anti- 
państvoycami, szczevająeemi prccem Polsce etc.

Vdorzome so jesz dobrze „wopjekę" Bismarka 
na Kaszebach, chterna teru  — jak sę zdovó — prze- 
jimó „Ilustrowany Kuryer Codzienny1' (Nr, 337 — 
4. XI!. 3 6 )— a bodejże, że i vespjer na „Z rzesz"!!!

Szętoli są też i v tim, jak kjej be „Zrzesz" 
mjała mjec cos vespole z eządnjikjem „Przyjaciel 
Ludu Kaszubskiego".

Njick nje vjeme wo potępjanjim „Zrzesze" przez 
Kaszebov na „specjalnych manifestacjach i zebra­
niach", ale za to  vjeme, że v Kartuzach i v jinszech 
mjastach na Kaszebach schodele sę krejamko ledze 
z Malopolskji v ti le wudbje, be jak nochutkji znji- 
szczec „Zrzesz".

Ta chlazdrzó „1. K. C .‘‘ anji nas znobji anji
parzi.

Njespole wod jadlobni chlezdrze „1. K. C.“ 
wobstovome dobetno na tim, że „Zrzesz" nje pro- 
vadzi njiek takjigo, co be Polsce mjało vińc na 
szkodę, le procemno, dejovą procą naszą chceme 
przedevszetkjim vzmocnjic i wubetnjic znaczenje 
Polskji v zgrovach wo zagarżoni cezą propagandą 
bastijon Polskji i Słovjańszczezne, jakjim je Pom orze 
i Kaszebji. Dlotego też żądajeme, żebe nas Kasze- 
bov, jako starżnjikov ti zemji i spusceznjanov do- 
vnigo Pomorzó wod Vjisłe do W odre, chcele roz- 
mjoc, wuvażac i traktovac tak, jak przenolegó.

Vzevome „1. K. C.“, żebe rzeklo, na jakjim 
molu „Zrzesz" szkalovała na państvovosc polską 
i z rąganjim pjisze wo wojczeznje Polskji. Bo me, 
podług naszigo głębokjigo przesyjódczenjó, vjedno 
przełożilesme sę do budovanjó mccni i m ocarstvovi 
Polskji, a żeli szkodnjice na nas szkalują, to dlo 
tego, że wosvjetlome jich szkodliyą dlo veżij spo- 
mnjani deji robotę.

Sp. Jerzy Kurnatowski
p rezes Zrzeszenji Słovjanov wo sp rav je  kctszebskji 

N aturalnie —  zdobyć „korytarz" —  to znaczy  
zdobyć duszę ludu kaszubskiego, a takiej 
zdobyczy nie osiąga się temi austryjackiem i 
m eto d a m i. . .
D zisiejsza W arszawa . . . nie zdobyw a się na 
m oralno-intelektualny wysiłek dla zbliżenia  
się z  ludem  kaszubskim . To w szystko je s t  
b. smutne, ale miejmy nadzieję, ie  się zmieni...

B r u n o n  S o b c z a k

Herbe kaszebsko-pomorskjich 
knjazestvov. 

i
Początkji heraldikji vchodają v zopole sfragi- 

stikji (vjada wo starech pjeczicach i medalach). Dlo 
te też przenolegó nama kpie slov povjedzec ncpjer- 
vij wo pjeczicach knjezov vzanjiczno-pomorskjich. 
Pjersze, jakji znajeme jejich pjeezice, yjedeją sę 
z roku 1170. W od te czasu do roku 1235 znankują 
na njich rozm ajite g o d ła : noczęszczij lelejó, kjile 
razi le grif, roz worzcł — a bezmała vjsdno le szla- 
chote knjezov bez heraldicznigo znaku, Stałim  her­
bem tech knjezov, a v svjądze jejich kraju, stół sę 
grif dopjerze po roku 1235.

Pjerszi z knjezov, chteren svą pjeczic nazna­
czę! szlachotą grifa dorevno, beł ksidzec demińskji,

zęc kr la Danov, Kazemir 11. A że grif pozdze 
coroz to częszczij poczinoł znankovac i kureszce 
górovac nad jinszima godłami, to vjerę przepjisac 
przenolegó le skandinavskjim nabocom.

Heraldiczni pcmorskji grif je zvarconi v pravą 
stronę, takjigo bo wukazeją vszetkji tam teszi pjeezice 
z XIII i XiV stalatigo. Vejimkjem le je decht pje­
czic Kazemira V (1374— 1377), knjeza sztetińsko- 
pomorskjigo, na chterni to grif zvarconi je v levą 
stronę. Juvernjeż na stanjice knjeza sztetiń- 
skjigo Kazemira, chteren no v bjitvje pod Grunval- 
dem (1410) vs. omogoł Krzeżokov, mjoł vjidnjec grif 
zvarconi v levą stronę*. Le jakji krose — Długosz 
nje povjodó, zmjonkuje decht leno wo krose spodló, 
a to mjało bec bjełe.

* J. Długosz — O p e ra  T. I, str. 588, nr. 42.

Barnjim

Woleva
Kjej po vjolgji wojnje dobeła kureszce dejó 

samostanovjenji norodov, kjej v Versalu stanęle no- 
rode Europę, be f jeczętovac wodziszczoną wolnotę, 
njespravjedlevje zabeto wo mjeszech ledach, a mjidze 
njimi i wo Kaszebach, wostatnech wótrokach vjel- 
gjich Pomorzon. Dzejovó z blóso punktu kaszeb- 
skjigo beła szkoda, że no tej v Versalu nje stanęła 
delegacejó inteligenceji kaszebskji.

Je vjedzó, że bele takji, co dobetno znele dzeje 
Kaszebskji, ji historeję, ji teritoreja v cigu dzejov, 
chterni sę pólele, be sę zatarczec za Kaszebską



v Versalu, ale chternim sę nje dało możnote do te... 
Historejó wo tim nje zaboczi !

Temu bo leno możeme v vjelgjim czędze wo 
kreze z zopodni kaszebskji grańce, chterne dziś do 
Njemca ncleżą. Temu leno serca nasze dziso sę 
krevavją wo Gduńsk, stołeczni nasz gard, z zdrzodlę 
naj tradiceji, svjętą dlo Kaszebov W olevą— wusvji- 
coni mól yjeczestigo spjiku naj kaszebskjich ksiżęt.

Przezdrzeż me sę na nę Wolevę, novjiksz.ą naj 
nórodną svjętosc, kolibkę naj vjare, grób naj potęż- 
nech a tak  rovnak njeszczestlevech, jak sami Ka- 
szebi jech dzece-wotroce, Kaszebskjich Ksiżęt.

Znano je v historeji svjata vjolgó pobożność 
ju pogeńskjich najech starkov, tak  dobetno sę wod- 
bijającó v snożech gontinach, jak v Arkonje aa 
wostrovje Rugji na czestnję Svantevita, v zemji Re- 
darov na jezorze Lipczu na czestnję Svarożeca, 
v Szczecinje bokę trzech jinech i gr ntina na czestnję 
Triglava, wo chternó autor „Vita Ssncti O ttonis“ 
Herbord z noyjikszim dzevę tak pjisze: „założono 
beła z słavą yjolgą i kuńsztem vortnim dzevu. bo 
rrja strużkji z butna i bene yestająci zez scar.ov 
v sztołce ledzi, zvjerzęt i ptochov tak  dobetno wod- 
danech v sve jisce, że jes mesloł, że cicheją i żeją. 
A jó bem to nazvoł cedę, jiże na butnoyech scanach 
njijakó moc snjegov kjej giomjistech deszczov nje 
je v sztędze zcemjec kjej zmazać kresę v.obrazcv, 
co je kuńsztę artestov“.

W od ne yjolgji tradiceji svech vcj; ov nje wod- 
stąpjile pozdnij chrzescijańskji ksiżęta Pomorskji, 
Svjodczą dobetno wo tim stolmjasti, peszni kesccłe 
chrzescijańskji, jak v Wolevje, Pelplinje, Żukovje, 
Żarnow u. Leno ledze doprovde yjolgji mogle sę 
vożec na tak  gromjisti budaceje, przed chternimi 
jesz dziso stojime z kornoscą i njenim dzevem.

Na p o b rzeg ach  —
„góralskie Czekany"

Kaszebskjich gburov na wojcovjisti role je vjerę 
kąsk za mało, a zemji na pobrzegach Bóltu za vjele. 
Dlo te też parcelacejó dobrov na Pomorzim, a wo- 
soblevje pobrzeżnigo sztremla jidze chiżim krokjem 
przede se 1 Jaż bo 20 tesąci ha zemji je ve lanech 
na parcelaceją, prze podzelu chternech belni dzel 
dostele i mają dostać górale. Kaszebji są ju vjerę 
njezdatni za gburov na svoji zemji. Parcelacejó 
jidze vedle gvesnigo órtu.

Dobetno je prziczena sprovodzanjó parcelan- 
tov z polnjovech stron Polskji njespole wod te, że 
nasza rolo je pjoszczestó i jf.lovó, że je przelednjenje 
vsov i vjele bezrobótnech gburzkjigo stonu. Tak bo 
„góralskie czekany** wotemkną hańdlarskji vrota do 
Gduńska i będze yjikszó, njiżle do tech czós, vivozka

Kaszebskó v Tornju
V Tornju zakłodają „miłośnicy Kaszubszczyzn/*’ 

zrzeszenje pod zevjiszczem „Stanica**. Deją zrze' 
szińcov bec mó kultura kaszebskó i ji głoszenje. 
Dlo nas vożną je spravą, cze Kaszebji, cbternicb 
yjikszi pevno dzćl poprovadzi deję„Stanjce , co lepszi- 
go dlo Krszebskji z rob ją ; bec może, że wojewoda 
v. Raczkiewicz mó Kaszebov v lepszim wu\ożanjim  
i będze go dalij mjoł,

J A N  R O M P S K J I

Vsebój
Jakąś teru mom v se gładę,
Jakąś dzivną czeję moc,
Ż ; wo vjichrov szedbem vładę,
Że cboc klife szedbem proc.

Hej 1 Jem yjicbrę, skrzidłę vjichrov : 
Desza moja v skrzidłach je,
V wognju Joviszovecb klifo,
V płomje, co stoi zemji żgrze.

Hej me yjicbre 1 v bjotkji pojta !
V grędi z bólę jidzme tuńc 1 
Njech zagrzemji : „Rotę strojta 1“
Z grędim bólę mó bec kuńc.

Jikle, rekłe vjichrov zgraje,
Czlovjek vladni ból svój rvje,
Hej. dobivó ! Róg mu graje :
„Ból ce kark  svój buszni gnje 1“

rolnjiczech produktov(?) Prze ti leżnosce kópnje 
sę też i kąsk kaszebskjim rolnjikom, a z ti prziczene 
tuteszi gburzS, co jesz nje darvają jic z prachar- 
skjim kjijem, mogą sę decht poprovdze baro z tego 
ceszec 1

Njedluguszko a wuzdrzime nę żevą \ emjanę 
doboru ledzi mjidze Polską A i B. Nje daryome 
choba za długo żdac na teórtni „zmjane“. Povę 
drejeme so z Polskji A do Polskji B. — A może 
chtos tak som wod se sę zgłosi, be zamieszkać 
bież'j . . .  Azeji.

Wod Administraceji
D ajem e vjedzc(, jiże rocznjikji »Zrzesze« 

1 II 111 i IV chiern i A dm inistracejó 
njimó, nji m dzem e yeselac.

ł a n  T r e p  c z i k

Żdac
Maliniszkji knopjik, j ik  krosnję borenk,
Na żecigo womęte żdaje :
Be młodosce jego v.iet mjinąl porftnk 
I doznoł go te, cze nje znaje :

Hej, bratoyje ! Womęte — żece nove,
Me dobivac chcenie jak worzłe młodi !

Kjej vje!ev na zimku novi przewodzevk,
A lestechne drzevję dosto\ó ,
Tej znak je, ie  jidze strzod ptoszkovech spjevk 
Naj zimk, co svjat ze szczescim zdovó :

Hej, bratovje ! Zimk nasz, to najó dejó, 
Co vmjikó ve v»ju i wodrodę dó.

Kjej vanożnjik turę zmęczoni śo gnje,
Le yjeszezenę wuzdrzi dzes zdoła,
To choe be grzemote szle procemku nje,
Won d zirzko do celu gnje z m ola:

Hej, bratovje I Nama czas napjinac lęk, 
Jic procem grzemotóm, dac pojidze vdzęk.

Postępnó vjedzó
V WORZŁOVfE

wumar v tich dnjach śp. dr Teofil Zegarskji, chter- 
nimu dobre spomnjenje zachovjeme. Zalożeł won 
przed kilkama łatrne szkołę z jinternatem  v Worz- 
łovje i jego vjedzó jako pedagoga gvarantovała, że 
vechova pudze v kjcrunku przez tradiceję pomorskę 
nakozaną. Ale na drodze napotkoł tile przecivnosce, 
że wostatne lata jego żece bele jednim lińcuchem 
pobjitve, Ta go doprovadza do smjerce.

Sp. Teofil Zegarskji nje bel Kaszubą, ale Ko- 
ceyjokjem. Nje bel won bojovnjikjem za naszą deją 
kaszubską, ale vjedzol jak vjelgą vortosc mają dló 
Rzeczepospolitej jakosce pom orsiczezne. Wo wu- 
znanje jich won procovol przez całe żece. Dlo tego 
na ydzęcznje sporrnjenjó u nas Kaszubov zasłużel.

CZĄDNJIKfl KASZEBSKJICH ZAJMOV
Z dnjem 25 stecznjika z. r. począł vechndac 

v Kartuzach jako mjesęczni dodovk do „Gazety Kar­
tuskiej” cządnjik pod zevjiszczem „Kaszuby”. Pod- 
zAvjiszcze yskozeje, jiże cządnjik ten mó służec re- 
gijonalnim zajmom kaszebskji zemji, V przedeslovjim 
czetajeme nsvetk, że prażi dozerac dom ccą trad ire ją  
i kulturę. Le v 12 cządkach, chterne do tic h  czós 
veszle, nji możeme so tego doznać. Są provdac 
njejedne rzecze, jak np. dzeje karteskjigo klosztoru 
co z całim wuznanjim noleżi wuvażac, ale żeli jidze

wo cządnjik v woglim znacźenjim, to trakteje won 
kaszebską kulturę le povjechrzno, dosc njeżeczno, 
a molami navetk z krejamną tendenceją wosmje- 
szaojó. Przedevszetkjim przenolegó zapetac, czemu 
redakcejó tak w uparto zeyje kaszebską movę vzgar- 
dlevim virazę „gwara". Cze redakcejó nje vje wo 
tim, że kaszebskó mova zveska sobje ju dovno v wu- 
czebnim svjece wuvożanje j ę z e k a, jak wu Ra- 
mułts, Lorentza, K. Nitscha i vjele jinszech ? Także 
transkripcejó kaszebskjich tekstov je smjechovjiszczem. 
Redakcejó nje trzimje sę navetk nceiementarnjeszech 
zasad gram aticznech (np. tekste St. Kostkji). Pji- 
sovnjó takó mó vjerę kaszebskji jęzek ponjiżec, jiże 
robji z njego cos dvojacznigo, żargonovigo ! — Cząd­
njik „Kaszuby" vedle svigo vsebetu je pjismę bez- 
deinim, ale ledó sę jednak strojic v kaszebskji pjorka^

— Lepszim co do pjisovnji kaszebskjich tekstov 
je „Przyjaciel Ludu Kaszubskiego" ve Vejherovje, 
vedavu Jana Glocka, Pjerszi cządk veszed z dnjem 
1 lepińca z. r ,  vechodó regularno co dvje njedzele 
i wobjimó 4 stronę dreku, form atu 4°, Pjisovnjó 
je popravnó i konsekventnó. Cządnjik ten podaje 
tekste sp. A. Budzisza i kjile do tech czós njezna- 
nech pjisarzov. Vsebot tekstov je na wogle dobri, 
le decht „Z dzejov Kaszub" dovó vjele do żeczenjó. 
Vjele bo dzejovech fałszov provadzi szlachę „Ge- 
schichte chr Kaszuben" — Lorentza i „Historja 
Pomorza w zarysie" — Frank'evicza. Dzeje germa- 
nizaceji abo polonizaceji Kaszub, choci pjisanje v do- 
brini kaszebskjim jęzeku, nje są jesz dalek dzejami 
Kaszub.

Pospele z veszim przenolegó nadpomknąc, jiże 
pravje v tim czasu, kjej „Zrzesz" nji mogła vecha- 
dac, woba te cządnjikji poczęłe sę wukazovac, a to 
svjodczi nolepjij wo zgrovach i wo vsebotnim żecim 
Kaszebov.

»KASZUBSKI TEATR IM. DERDOWSKIEGO
Pod takjim zevjiszczem statkuje so ve Vejhe- 

rovje wod njijakjigo czasu zespole teatralne, chterno 
v jisce nji mó njick vespole anji z kaszebską deją, 
anji z kaszebskjim mjonę. To zespole gves przejęło 
takji zevjiszcze le decht pro forma, dlo sami firmę, 
jiże vje, że kaszebjkosc dziso kąsk popłocó, a tako 
to zespole, ceze nom z ducha, ledó sę strojic v ka­
szebskji pjorka, be pod njima zręczno głepjic nje- 
yjednech ledzi. Je bo yjedzena, że to zespole do 
tech czós jesz njick kaszebskjigo nje dało na zdrza- 
dnji. To bo, co dało, je nama czims cezim, jak np. 
ne „Jasełka Kaszubskie" Rojana, grane na początku 
1936 r. Jasełka te, napjisane przez nje-Kaszebę, nji 
mogą kaszebskji deszi woddac, a kureszce po za 
gvarovemi yirazami i germanjizmami v rodzaju „doch", 
co nas Kaszebov mó charakterizovacj i po za pola- 
sząco skoszlavjonemi kjlie legendami kaszebskjima — 
nji mają wone njick kaszebskjigo v se. Je to njick

jinszigo, leno podszivanjó sę pod kaszebskji mjono.
Nji może sę też to zespole pochvalec svojim 

vestąpjenjim v Gdinji z kuńcem czervińca rb. na 
nim wosłavjonim „kaszebskjim zjezdze“ bez Kasze- 
bov. Vestąpjenje tegoż zespoló noseło vszedną 
znankę vesmjejitosce i podkorbjanjć naj kaszebskji 
move. A  że takji tea ter nosi mjono kaszebskji 
i Derdovskjigo — to je wuderzenje v skarń.

Zespole, jak gazete pjiszą, vznovjó svoją „blo- 
go«łavjoną dzalalnosc" pod przevodę jakjis aktorkji 
Parczevskji i że będze dovało kaszebskji sztekji. 
P itanje leno, skądka takji sztekji veznje. Kaszebskjieh 
sztekov je ju provdac dose vjele, a jesz vjicij jich 
povstovó, ale autorze, chternim je znano „de;ó“ nigo 
zespoló vejherovskjigo, varovac so vjerę bądą.davac 
svoje sztekji takjim  zespołom. Je bo rzeczą jasną, 
jiże takji autor, co pjisze v jęzeku kaszebskjim, svo- 
jich rzeczi nji może davac tam, gdze vestovjają le 
sztekji takji, co są pjisani v gvarze kaszebskji, abo 
v żargonje kaszebsko-polskjim.

Nji mome njick procem povstovanjim teatral- 
nech zespolov, ale żeli chodzi przez podszivanje sę 
pod kaszebskji mjono wo medlenje Kaszebom woczi, 
to wostrzegome, jiże pjilno zvażac bądzeme na 
yszedną tevzględu robotę. G,

L a r a

Apartnó sp jćv a ...
A partnó to spjeva, apartni reme : 
Podnaszejta vjeko norodni treme ! 
Przevracejta górę, przevrocta dole 
I veworzta grobe, proche, pcpjołe !

N ad grobami przodkov zarzecznie sebje 
I przesęgę zlożme Bogu na njebje :
Cze chaja, cze głada, v norcdnim parce 
Na żece i smjerc me pudzeme zvjarce !

Przeklęti ten wótrok, stokroć przeklęti,
Co nje pudze z nama do proce svjęti 1 
A partnó to spjeva. apartni reme : 
Podnaszejta vjeko norodni trem e !

Dzeje ksidza i ksędza.
Katoleckjigo kapłana zevają dziś Kaszebji ksę» 

dżem, a evanjelickjigo pastora — ksidzem. Le viraze 
k s i c i k s ą c mjale v jisce jedno i to samo 
znaczenjó. Znaczcie telu, co viroz ksążę.

Postacejó virazu k s ą c je polsko, a k s i c je 
pomorsko, kaszebskó. Pjervij, jesz za pogańskjich 
czasov Kaszebji njigde nje godele k s ą c jak Po- 
losze, le k s i c, a ksic bel wu dovnech Kaszebov 
noveszszim vastą. kapłanę i sędzą (mirchovę) v jedni 
wosobje. Z ksidzovskjich rodov pochodzą pozdnjeszi 
pomorskji ksążęta.

V pozdnjeszech czasach, kjede Kaszebji p rze­
jęte vjarę svjętą, ksęża kozele zevac se zpolska 
ksąc, jiże ksic — to pogańskji kapłan. Pozdze 
viroz ksic na chterens czas zagjinął, le wodzel znova 
podczas reformaceji i contrreformaceji. W od tech 
czós poczęle Kaszebji zevac ev. pastora k s i d z e m ,  
a katoleckjigo kapłana — k s ę d z e m. A, L,

Vątk do kaszebskji stiHsiikji
Varszava, v godnjiku 1936 r. 

Lubotni Wojcze !

Dzevctno Vami vjerę bądze dostać wodę mje 
lest po lesce. Zavczora jem provdac pjisoł, navetka 
dosc vjele, ale wo tim, co mje novjicij dziś na sercu 
leżi, njick jem nje nadpomk. Długom sę bjotkovoł 
v meslach, njiglem so wudboł napjisac do Vas v ti 
spravje i prosec wo wojcovjistą radę. Jidze mje 
wo to :

Zaznajemnił jem sę hevo na cezenje z gvesną 
vastkę, dzevczecę z lepszigo stonu. Je sposobne 
i majętne, a przetim dó Boga i do ledzi. Barzeczko 
mje sę to dzevczę vjidzi, ale że nje je Kaszebką — 
to je vjelgó fel i przeszkoda na drodze do żeńbe. 
Na tim spodlim vjele mom do rozmiszlanjó i nji 
mogę so njiżodni wudbe stavjic, njigle Vasza dorada 
mje nje przińdze z pomocą i vskozą.

Serdeczne zdrovas selaje Vami

Vasz sin Barnjim.

Do Czetińcov
Dajeme vjedzą tim Czetińcom, chterni 
przedpłatni za „Zrzesz" nje wopłacą, 
n j e  m d z e m e  n a s z i g o  p i s m a  
d a 1 i j s 1 a c.
P rzedpłat ió (na mjes. 30 gr, na kv, 
90 gr) veseló se „przekazem rozrachun­
kowym”, chteren dodajeme do tego nr ; 
poczta żodnich woplat nje bjerze.

Administracejó

Tłukjem »Zrzosz Kaszebskó« w K artuzach



Z R Z E S Z  K A S Z fiB S K O
D O D O V K

Nr I____________________ STEC2NJ1IK_________________ Rok V

bezdejni (adj,) — bez idei 
brzadovac — przynosić owoce 
busznjic — pysznić się 
chlezder (m.) -ra (f.) — czło­

wiek budzący wstręt 
chlezdrzó (f.) — ohyda, paszkw. 
dorevno — dorywczo 
erbotni, ó, e — zgorzkniały 
jadłoba (f.) — złość, gniew 
jadłobni — zgorzkniały 
knjazestvo—księstwo władza ks. 
Kaszebskó — kaszubszczyzna 
knjazi — adj. od knjez 
knjez — książę
krejamko — potajemnie 
krosó (f.) — barwa, kolor 
lubetni, ó, e — kochany, a, e 
meri, ó, e — zły, a, e 
naboce (n.) — wpływ oddziaływ. 
njelisosc — niedbały 
njespole — niezależnie 
pobrzegji (subst. plur. m.) —

wybrzeże
podzeyjiszcze — podtytuł

pospodlć — podatna, uzasadn. 
spodlć (n,) gen. spodló — tło,

pole
sveczesni, o, ć — swego czasu 
svjąda — wniosek, rezultat 
szece — bąki, pasożyty 
szętólec — czynić coś bezmyśl. 
szlachota — podobizna, wizer. 
sztremel — pasek 
teórtni — tego rodzaju 
tlukjem — drukowano, tłoczono 
vjedovac, vińc na jav — poja­

wiać się
vsebot (m.) — du* h, treść 
yseczece, wuczecć — poczucie 
vzanjik — zachód, wieczór 
Woleva — m. Oliwa 
wubetnjic — utrwalić 
wubrzegji — p. pobrzegji 
zgrova — tendencja 
zgrovac — dążyć
znankovac, bic znakjem — o- 

znaczać
zopole (n.) — dziedzina, zakr s

■ ■ ■ ■ 

